
Varðandi beiðni um samstarf við tónlistarhátíð í Kópavogi

Meðfylgjandi er erindi frá Kópbois ehf, Paxal ehf. Og Vinum hallarinnar ehf. þar sem 
óskað er eftir samstarfi við Kópavogsbæ vegna mögulegrar tónlistarhátíðar í bænum 
dagana 18. og 19. Júlí 2025. 

Victor Berg Guðmundsson, deildarstjóri frístundadeildar og Amanda Ólafsdóttir, 
skrifstofustjóri menntasviðs,  ásamt undirritaðri,  áttum fund með tveimur af þremur 
forsvarsmönnum verkefnisins föstudaginn 4. apríl sl.  Þar voru kynntar hugmyndir að 
hátíð sem tengist 70 ára afmæli Kópavogsbæjar ásamt umræðu um möguleika á 
samstarfi við skipulag og framkvæmd tónlistarhátíðar í Kópavogi.

Helstu atriði varðandi viðburðinn: 

 Svæði sem viðburðahaldarar óska eftir að nýta eru Rútstún, Kópavogskirkja, 
Salurinn og bílakjallari Molans.

 Viðburðahaldarar leggja til að á föstudegi og/eða á laugardag verði boðið upp á 
tónlistarviðburði á svæðinu sem höfði til allrar fjölskyldunnar og verði sérstaklega 
tengdir afmælishátíðinni.

 Á laugardagskvöldinu væru stórtónleikar á Rútstúni, með aldurstakmark 20+ ára. 
Selt yrði inn á þá tónleika og vínveitingaleyfi.

 Viðburðahaldarar stefna að því að bjóða ungum og upprennandi tónlistarmönnum 
að flytja tónlistina sína, sérstaklega á þeim viðburðum sem verða í kjallara Molans.

 Fram kom áhugi og vilji frá aðstandendum hátíðarinnar til að verkefnið verði ekki 
einskiptis, heldur verði árlegur viðburður og varanlegur hluti af menningarlífi 
bæjarins. Þeir líta á þessa fyrstu hátíð sem upphaf að samstarfi til framtíðar, með 
tengingu við 70 ára afmælið sem góðan vettvang til að byggja það upp.

Öryggismál:

Á fundinum með viðburðahöldurum var mikið rætt um öryggismál. Undanfarin misseri 
hefur hópamyndun og áhættuhegðun barna og unglinga aukist umtalsvert. Til að 
tryggja gott skipulag og öryggi gesta á tónlistarviðburði sem þessum er mjög mikilvægt 
að huga vel að undirbúningi og samráði við viðeigandi aðila. Nauðsynlegt er að tengja 
saman breiðan hóp fólks sem hefur bæði reynslu og þekkingu af skipulagi stórra 
viðburða. 



           

                                                                                                                                                       

Í þeim tilgangi er lagt til að myndað verði samstarfsteymi með fulltrúum lögreglu, 
félagsmiðstöðva, barnaverndar, umhverfissviðs og annarra lykilaðila bæði innan og 
utan sveitarfélagsins til að tryggja faglegt og gott skipulag og öryggi gesta.

Kynning og samskipti:

Mikilvægt er að huga vel að jákvæðri og markvissri kynningu á viðburðinum til 
bæjarbúa.  Sérstaklega þarf að huga að góðum samskiptum við þá íbúa sem búa næst 
Rútstúni og tryggja að þeir verði upplýstir tímanlega um viðburðinn. 

Viðburðahaldarar búa yfir reynslu af tónleika- og viðburðahaldi og sýndu góðan 
skilning á mikilvægi öryggismála og öðrum áskorunum sem fylgja skipulagi stórra 
viðburða og nauðsyn þess að tryggja gott skipulag og undirbúning til jákvæðrar 
upplifunar fyrir bæjarbúa. 

Virðingarfyllst,

________________________
Anna Birna Snæbjörnsdóttir

Sviðsstjóri Menntasviðs

________________________
Victor Berg Guðmundsson

Deildarstjóri frístundadeildar

